ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	07.03.2023թ.

	
	N 01/34-3/1789-2023

	Հարկ է նշել, որ 2022թ․ տարեվերջին կրթական ՊՈԱԿ-ների գծով գանձապետական հաշիվներին առկա չօգտագործված միջոցները կազմել են շուրջ 4.8 մլրդ դրամ, որից հանրակրթական ուսումնական հաստատությունների մասով՝ 705․0 մլն դրամ։
Այս կապակցությամբ հայտնում ենք, որ կրթական ՊՈԱԿ-ների գանձապետական հաշիվներում առկա մնացորդները վերջիններիս կողմից իրականացվող ծրագրերի ֆինանսավորման համար տրամադրված սուբիսդիաների չօգտագործված մաս են և ըստ էության չեն հանդիսանում ՊՈԱԿ-ների գործունեության արդյունքում տնտեսված կամ խնայված միջոցներ՝ որը հաշվի առնելով՝ դրանք ենթակա են վերադարձման ՀՀ պետական բյուջե:
Ելնելով վերոգրյալից՝ առաջարկում ենք համապատասխան քայլեր ձեռնարկել կրթական ՊՈԱԿ-ների գանձապետական հաշիվներում առկա նախորդ տարիների չօգտագործված միջոցները ՀՀ պետական բյուջե վերադարձնելու ուղղությամբ, իսկ «Կայուն դպրոցական սնունդ» ծրագրին՝ անհրաժեշտության դեպքում անդրադառնալ ՀՀ 2024թ․ պետական բյուջեի գործընթացի շրջանակներում, ելնելով ոլորտի առաջնահերթություններից և հարկաբյուջետային հանարավորություններից։
	2022 թվականի տարեվերջին առկա եղած մոտ 4,8 մլրդ դրամի չափով մնացորդի մի մասը ուսումնական հաստատությունները նախատեսել են 2022 թվականի դեկտեմբերի կոմունալ վճարների իրականացման համար (վճարումներն իրականացրել են ս.թ.-ի հունվարին)։  Նշված գումարի մնացած մասը ուսումնական հաստատությունների տնտեսումներն ու խնայողություններն են։ 
Հաստատությունները, տարվա ընթացքում արդյունավետ օգտագործելով ՀՀ պետական բյուջեից ստացված ֆինանսական միջոցները, խնայում են դրանց մի մասը և այդ խնայողություններն ուղղում են, օրինակ, ընթացիկ նորոգման աշխատանքներին կամ, ՀՀ կառավարության որոշման առկայության դեպքում, կապիտալ ծախսերին։ 2021թ.-ին ՀՀ ԿԳՄՍ նախարարությունն առաջարկել է ՀՀ կառավարության 2003 թվականի դեկտեմբերի 24-ի N 1937-Ն որոշման մեջ կատարել փոփոխություն, որի հաստատման դեպքում հանրակրթական ուսումնական հաստատություններին կթույլատրվեր սուբսիդիայից խնայած միջոցներն լիազոր մարմնի թույլտվությամբ ուղղել կապիտալ ծախսերի։ ՀՀ վարչապետի աշխատակազմում կայացած քննարկման ժամանակ ՀՀ ֆինանսների նախարարության պնդմամբ առաջարկը չընդունվեց այն հիմնավորմամբ, որ բյուջետային ծախսերի տնտեսագիտական դասակարգմամբ անհրաժեշտ է տարանջատել կապիտալ ծախսերի կատարման հոդվածները, որպեսզի պահպանվի ընթացիկ և կապիտալ ծախսերի համամասնությունը ՀՀ պետական բյուջեում։ Արդյունքում առաջարկվեց, որ յուրաքանչյուր դեպքի համար, երբ անհրաժեշտ է լինում հանրակրթական ուսումնական հաստատության համար կատարել կապիտալ ծախսեր՝ վերջինիս կողմից խնայված միջոցների հաշվին, շրջանառվի համապատասխան ՀՀ կառավարության որոշման նախագիծ։
Ամփոփելով վերոգրյալը՝ տեղեկացնում եմ, որ եթե հանրակրթական ուսումնական հաստատությունների կողմից խնայված գումարներն որևէ մեխանիզմով (որի օրենսդրական հիմքերը ևս ունեն քննարկման կարիք) վերադարձվեն ՀՀ պետական բյուջե, ապա և՛ չլուծված կմնան այն խնդիրները, որոնց համար հաստատությունները խնայել և կուտակել են ֆինանսական միջոցներ (դրանց լուծման համար կպահանջվեն վերաբաշխումներ ՀՀ կառավարության պահուստային ֆոնդից), և՛ կառաջանա ռիսկ, որ հաստատություններն այլևս կսկսեն ոչ արյդունավետ ծախսել ստացված սուբսիդիաները՝ մնացորդներ ցույց չտալու նպատակով։
Անդրադառնալով Նախագծին՝ հարկ եմ համարում նշել, որ ՀՀ-ում բոլոր դպրոցներում ճաշարաններում համապատասխան պայմանների ապահովումը խիստ անհրաժեշտ է և պարտադիր, քանի որ անցում է կատարվել  «Կայուն դպրոցական սնունդ» ծրագրին, որի շրջանակներում աշակերտներին այլևս տրվելու է տաք, այլ ոչ թե չոր սնունդ և առաջնային անհրաժեշտություններից է  դառնում դպրոցների ճաշարանների շենքային համապատասխան պայմանների, սարքավորումներով և գույքով համալրվածության ապահովումը։ 

	2. ՀՀ Շիրակի մարզպետարան
	13.02.2023թ.

	
	N 01//01170-2023

	Ի պատասխան 2023 թվականի հունվարի 24-ի Ձեր թիվ 01/17.2/1304-2023 գրության առաջին կետի` հայտնում ենք, որ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության համապատասխան որոշման նախագիծը քննարկվել է Հայաստանի Հանրապետության Շիրակի մարզպետարանում:
	Նախագծի վերաբերյալ առաջարկություններ չունենք։
	Ընդունվել է ի գիտություն

	
	22.02.2023թ.

	
	N 01/07,2/01534-2023

	Առաջարկում ենք նախագծի հավելված N 5-ում ավելացնել ՀՀ Շիրակի մարզի Աշոցք համայնքի «Մուսայելյանի միջնակարգ դպրոց» ՊՈԱԿ-ը՝                    857.0 հազ.դրամ գումարով՝ (ներկայացված նախագծում ընդգրկված է միայն ՀՀ Շիրակի մարզի Ախուրյան համայնքի «Մուսայելյանի միջնակարգ դպրոց» ՊՈԱԿ-ը)։
	Ընդունվել է 
Աշոցք համայնքի «Մուսայելյանի միջնակարգ դպրոց» ՊՈԱԿ-ը ներառվել է Նախագծում

	3. ՀՀ վարչապետի աշխատակազմի իրավաբանական վարչություն
	20.02.2023թ.

	
	N 02/16.16/5869-2023

	Ներկայացված նախագծի 3-րդ կետով հանձնարարվում է Շիրակի մարզպետին դպրոցներին անհրաժեշտ գույքի և սարքավորումների ձեռքբերման համար կնքել դրամաշնորհային պայմանագրեր դպրոցների հետ: ՀՀ կառավարության որոշմամբ նման հանձնարարական տալը, գտնում ենք, խնդրահարույց է «ՀՀ 2023 թվականի պետական բյուջեի մասին» օրենքի 7-րդ հոդվածի 18-րդ մասի տեսանկյունից, համաձայն որի՝ ՀՀ  2023 թվականի պետական բյուջեից դրամաշնորհներն իրավաբանական անձանց տրամադրվում են ՀՀ օրենսդրությամբ սահմանված մրցույթի ընթացակարգով:
	Նախագծի 3-րդ կետը չի կրում հավելյալ հանձնարարական, այլ արտացոլում է 5-րդ հավելվածը. 3-րդ կետով ուղղակի նշվում են դրամաշնորհների հատկացման նպատակը: Ինչպես և նշված է «Հայաստանի  Հանրապետության 2023 թվականի պետական բյուջեի մասին» օրենքի 7-րդ հոդվածի 18-րդ մասում, գումարները հատկացվում են ՊՈԱԿ-ներին առանց մրցույթի ՀՀ կառավարության որոշմամբ՝ սույն Նախագծի ընդունման դեպքում:



